
రమ్యాలోకము













కళలు కుసుమింప, రూపురేకలు రుచింప,

పలుకులు నయింప. ముదితచేష్టలు హసింప,

జగదధిష్ఠాన సుందర స్వామిని వలె

నొలయు చెలియ బ్రహ్మానంద సోదరి యగు.



స్థాయి రతిలేని బహ్వవస్థల రుచించు

ఆప్తశృంగారమును భావమనిరి ; కాని

మూఢమగుటయు రసము సంభోగమున, వి

యోగమందు ఉవ్విళ్లూర్చి లాగ గనమె.



పార్వతీ పరమేశ్వర బాంధవమున,

భారతీ బ్రహ్మదేవ దాంపత్యమందు,

విషయ సురత ప్రసక్తి భావింపగలమె ?

రస మనౌచిత్యమున మలీమసమయమగుట.



యామినీ చంద్రులకు మిధునానురక్తి,

పద్మినీ మిత్రులకు వధూవరుల వలపు,

గారవించిరి కవులు శృంగారకృతుల ;

సురత మేది ? ఆ ప్రకరణాంతరములందు.

		 ఈ పేజీలో చివరి మార్పు 17 ఆగస్టు 2021న 01:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

